
Nafarroako Gorteetako kide den eta Vox Nafarroa foru parlamentarien elkarteari atxikita dagoen Emilio Jiménez Román jaunak, Legebiltzarreko Erregelamenduaren 219. artikuluan xedatutakoaren babesean, honako mozio hau aurkezten du, hurrengo Osoko Bilkuran eztabaidatu eta bozkatzeko: 
Zioen azalpena 
Espainia, Europako gainerako herrialdeak bezala, aurrekaririk gabeko immigrazio-inbasioa jasaten ari da, etorkizuna arrisku larrian jartzen ari dena, espainiar guztien elkarbizitzarako, segurtasunerako eta oparotasunerako ondorio kaltegarriekin. Bruselako eliteek bultzatzen dute immigrazio-inbasio hori; izan ere, jaiotza-tasa sustatzearen eta familia nahiz langileei laguntzearen aldeko apustua egin beharrean, erabaki dute kontrolik gabeko immigrazio eredu bat ezartzea, zeinak milioika etorkin ilegal etortzea bultzatzen baitu eta gizarte multikultural baten eredu disolbatzailea ezartzen saiatzen baita. 
Espainian, egoerak muga posible oro gainditu du. Etorkin ilegalen etorrera masiboak ez du etenik izan azken urteotan. Izan ere, Barne Ministerioak immigrazio ilegalari buruz hamabostean behin egiten duen azken txostenak dioenez, aurten abuztuaren 31ra arte, 35.456 etorkin ilegal sartu dira Espainian; hau da, 2023ko aldi berean baino % 62,8 gehiago (13.676 etorkin gehiago)1. 
Immigrazio ilegala babestu eta bultzatzean arduragabekeriaz jokatzeak zuzeneko ondorioak ditu beren auzoetan kulturaniztasunaren "onurak" pairatzen ari diren espainiar arrunten bizitzan: sastakatzeak, aihozkadak eta indarkeriazko eraso eta sexu-eraso gehiago. Alegia, segurtasunik eza handiagoa. Hori guztia immigrazio masiboak egonkortasun ekonomikoa, zerbitzu publikoen finantzaketa eta espainiarren gizarte-eskubideak arriskuan jartzen dituela ahaztu gabe. 
Voxek bakarrik ohartarazi du immigrazio-eredu hori zentzugabea dela, alderdi politikoen, diruz lagundutako komunikabideen eta elkarteen irainak eta demagogia gorabehera; izan ere, immigrazioak berez dakarren dramaren konplizeak ez direnean (ikus itsasoko heriotzen zifra dramatikoak), beste aldera begiratzen dute, eta uko egiten diote beren erabakien errealitateari eta ondorioei aurre egiteari. Horregatik, Voxek uko egin dio Espainiako auzoetara segurtasunik eza ekartzea dakarren erabaki ororen konplize izateari.

Sarbidea, 1 	 https://www. interior.gob.es/opencms/export/sites/default/galleries/gaIeria-de-prensa/documentos-y-multimedia/baIances-e-informes/2024/16 informe quincenal acumulado 01-01 al 31-08-2024.pdf 
Espainiarrek auzo seguruak nahi dituzte, non seme-alabek kalean jolastu ahal izanen baitute; neskatoek eta nerabeek, jolastu edo paseatu, edo, besterik gabe, jazarpenik edo erasorik jasateko beldurrik gabe egon. 
Amaitu egin beharra dago milaka pertsona bizitza arriskuan jartzera –eta gehiegitan tragikoki galtzera– eraman dituzten dei-efektuko politikekin, Europan etorkizun hobe baten promesa faltsuen ondoriozkoak, gobernuz kanpoko erakundeen eta pertsonen salerosketako mafien konplizitatea dutenak. 
Argi eta garbi adierazi behar da legez kanpo iristen diren etorkinek ezin izanen dutela inoiz beren egoera erregularizatu Espainian. 
Bruselako burokratak gehiago kezkatzen dira etorkin ilegalez espainiarren ongizateaz eta segurtasunaz baino; beraz, bidezkoa da Nafarroan dauden etorkinei Bruselara lekualdatzeko aukera eskaintzea. 
Horregatik guztiagatik, Vox Nafarroa elkarteak honako hau eskatzen du: 
Erabaki proposamena:
Nafarroako Gobernua premiatzen dugu: 
1. Immigrazio ilegalari ateak zabaltzeko politika errefusa dezan. 
2. Nazioko Gobernuari exiji diezaion berehala kanpora ditzan gure erregioan dauden etorkin ilegal guztiak.
3. Gure erregioan etorkin ilegalei harrera egiteko edozein zentro-mota irekitzea errefusa dezan, eta Martzillako behaketa eta harrera zentroa itxi dezan.
4. Gizakien trafikoaren eta immigrazio ilegalaren mafiekin elkarlanean aritzen diren elkarte eta GKErik babesten ez duen erregio deklara dezan Nafarroa.
5. Jasotako laguntza publikoen zenbatekoa eta etorkin ilegalen harrera eta integrazioa finantzatzen duten aurrekontu-partida autonomikoak bidera ditzan etorkin ilegalak beren jatorrizko herrialdeetara edo, kasua bada, eta hala nahi dutenak, Belgikako Bruselako hirira eramateko, han baitaude horien etorrera bultzatzen eta sustatzen duten elite europarrak.
6. Herritarren segurtasuna indartzeari buruzko herri-kontsulta bat egitea bultzatu eta susta dezan, hala erregio nola herri mailakoa, gure erregioan dauden etorkin ilegal guztiak kanporatzea planteatuko duena. 
7. Etorkin ilegalei gizarte-onurak eta -laguntzak eskuratzeko aukera ematen dien erroldatze-iruzurra saihesteko beharrezkoak diren lege-aldaketak susta ditzan. 

